
 

 

 

ᐱᕙᓪᓕᐊᔪᑦ ᓴᖅᑭᑕᑦ  

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓯᕗᓕᖅᑎ ᑕᑉᑑᓇ ᐅᖃᐅᓯᖃᖅᐳᖅ ᐱᕈᖅᓴᐃᓂᖕᒥᑦ ᑐᕌᓐᑐᒦᖦᖢᓂ 

 

ᑐᕌᓐᑐ, ᐋᓐᑎᐅᕆᐅ (ᒪᐃ 1, 2015) – ᓯᕗᓕᖅᑎ ᐲᑕ ᑕᑉᑑᓇ ᑐᕌᓐᑐᒦᓚᐅᖅᐳᖅ ᐊᐃᕆᓕ 30−ᒥᑦ ᒪᐃ 1, 

2015−ᒥᑦ, ᐅᖃᓪᓚᒋᐊᖅᑐᖅᓯᒪᓪᓗᓂ ᐅᔭᕋᖕᓂᐊᖅᑎᓄᑦ ᐱᕚᓪᓕᖅᑎᑦᑎᔭᖅᑐᖅᖢᓂᓗ ᐱᕈᖅᓴᐃᓂᖕᒥᑦ ᓄᓇᕗᒻᒥᑦ.  

ᓯᕗᓕᖅᑎ ᑕᑉᑑᓇ ᑲᑎᒪᑎᑦᑎᓚᐅᖅᐳᖅ 100 ᓴᓇᕝᕕᐅᓲᓂᑦ, ᑭᒡᒐᖅᑐᐃᔨᓄᑦ ᓄᓇᑦᑕ ᐊᓯᖏᓐᓄᑦ ᒐᕙᒪᒃᑯᓐᓄᓪᓗ 

ᑭᒡᒐᖅᑐᐃᔨᓂ ᑲᑎᓐᓂᐅᓚᐅᖅᑐᒥᑦ ᐊᐃᕆᓕ 30−ᒥᑦ ᑭᒡᒐᖅᑐᕆᐊᖅᑐᖅᖢᓂᒋᑦ ᐱᕈᕈᓐᓇᕐᔪᐊᖕᓂᖓ ᑲᓇᑕᐅᑉ 

ᓄᑖᖑᓛᒥᑦ ᐊᕕᒃᓯᒪᔪᒥᑦ. 

 

“ᓄᓇᕘᑉ 2015 ᒥᑦ ᐱᕙᓪᓕᐊᔪᓐᓇᖕᓂᖏᑦ ᐱᐅᔪᒻᒪᕆᐊᓗᒃ, ᒐᕙᒪᕗᓪᓗ ᑎᒍᔪᒪᔭᐃᓐᓇᕆᓪᓗᓂᔾᔪᒃ 

ᓇᖕᒥᓂᖃᖕᓂᖕᒧᑦ ᐊᑐᐃᓐᓇᐃᔪᑦ.  ᓄᓇᐃᓐᓇᓕᕆᓂᑦ, ᐃᒡᓗᓕᐅᖕᓂᖅ ᐃᒪᖕᒥᐅᑕᓕᕆᓂᕐᓗ ᐱᒻᒪᕆᐅᕗᑦ 

ᓯᕗᓂᑦᑎᓐᓄᑦ.  ᐱᓕᕆᐊᖃᖅᐳᒍᑦ ᑲᑐᔾᔨᖃᑎᒌᓕᐅᕈᒪᓪᓗᑕ ᐱᕈᖅᐸᓪᓕᐊᔾᔪᑎᒃᓴᒥᑦ”, ᐅᖃᖅᑐᕕᓂᖅ ᓯᕗᓕᖅᑎ 

ᑕᑉᑑᓇ.  

 

ᓯᕗᓕᖅᑎ ᐅᖃᐅᓯᖃᓪᓗᐊᑕᓚᐅᖅᐳᖅ ᑕᒪᒃᑯᐊ ᐱᕈᖅᓴᐃᓃᑦ ᓄᓇᕗᒻᒥᑦ ᐱᒋᐊᕈᑎᓄᑦ 

ᐊᑲᐅᓈᕈᑎᑐᐊᖑᙱᓐᓂᖏᓐᓂᑦ ᐊᓯᖏᓐᓄᑦ ᐱᓕᕆᕝᕕᐅᔪᓄᑦ, ᑭᓯᐊᓂᑦᑕᐅᖅ ᑮᓇᐅᔭᑎᒍᑦ ᐃᑲᔫᑕᐅᖅ ᐊᓯᖏᓐᓄᑦ 

ᐱᔪᓐᓇᖕᓂᖃᕐᕕᐅᔪᓄᑦ ᑲᓇᑕᒥᑦ.  

 

“ᑖᓚᓕᒫᑦ ᐱᕈᖅᓴᖅᑕᐅᔪᑦ ᓄᓇᕗᒻᒥᑦ ᑮᓇᐅᔾᔭᒍᑕᐅᕙᒃᐳᑦ ᐃᓚᖏᓐᓂᑦ ᑲᓇᑕᒥᑦ.  ᓇᖕᒥᓂᖁᑎᒋᔭᓄᑦ ᐊᑭᑐᔫᑎᓄᑦ 

ᐱᕈᖅᓴᖅᑕᐅᔪᓄᑦ ᐅᔭᕋᖕᓂᐊᖅᑎᓄᑦ, $300 ᒥᓕᐊᓐ ᐅᑎᓚᐅᖅᐳᑦ ᐃᑲᔪᖅᑐᐃᓚᐅᖅᖢᑎᒃᓗ ᓯᓚᖅᑲᑎᑦᑎᓐᓄᑦ 

ᐱᔪᓐᓇᖕᓂᖃᕐᕕᐅᔪᓄᑦ”, ᐅᖃᖅᑐᕕᓂᖅ ᓯᕗᓕᖅᑎ ᑕᑉᑑᓇ. 

 

ᐊᒻᒪᓗ ᑲᑎᒪᑎᑦᑎᒐᓗᐊᖅᑎᓪᓗᒍ, ᓯᕗᓕᖅᑎ ᑕᑉᑑᓇ ᐅᖃᓪᓚᓚᐅᖅᑐᖅ ᐊᒡᓃᑯ ᐄᖑᒃᑯᑦ ᐊᕐᕌᒍᑕᒫᖅᓯᐅᑎᒥᓂᒃ 

ᑲᑎᒪᕕᒡᔪᐊᖅᑎᓪᓗᒋᑦ ᒪᐃ 1−ᒥᑦ. ᐊᒡᓃᖑ ᐄᖑᒃᑯᑦ ᒥᑐᐹᓐᒃ ᐅᔭᕋᖕᓂᐊᕐᕕᐊᓂᑦ, ᖃᒪᓂ’ᑐᐊᑉ, ᓄᓇᕗᑦ ᖃᓂᒋᔮᓂᑦ.  

ᒥᑐᐹᓐᒃ ᐅᔭᕋᖕᓂᐊᕐᕕᖅ ᐃᖅᑲᓇᐃᔭᖅᑎᑦᑎᕗᖅ 775−ᓂ ᐃᓄᖕᓂᑦ, 34 ᐳᓇᓐᑏᑦ ᐃᓅᓪᓗᑎᒃ, 

ᑮᓇᐅᔭᓕᐅᖅᑎᑦᑎᕙᒃᖢᓂᓗ $100 ᒥᓕᐊᓐᓂᑦ ᐊᕐᕌᒍᒧᑦ ᐊᑐᒐᒃᓂᑦ ᐃᓄᐃᑦ ᓇᖕᒥᓂᖁᑎᖏᓐᓄᑦ ᓄᓇᕗᒻᒥᑦ.  

 

“ᖃᐅᔨᒪᔪᒍᑦ ᐱᒻᒪᕆᐅᖕᒪᑕ ᐱᕈᖅᓴᐃᓃᑦ ᐱᓂᑭᓴᐅᑎᕙ̀ᓂᖏᓐᓂᑦ ᑕᒪᒃᑯᐊᓗ ᐱᓕᕆᕝᕕᐅᔪᑦ ᑮᓇᐅᔭᑎᒍᑦ 

ᑲᔪᓯᓯᒪᑦᑎᐊᖁᓪᓗᑎᒍᑦ.  ᐊᑭᑐᓂᕐᓴᐅᕗᑦ ᓄᓇᕗᒻᒥᑦ ᓇᒥᓕᒫᓂᑦ, ᑭᓯᐊᓂᓕ ᐅᖃᐅᑎᕙᔅᓯ, ᐊᑯᓂᐅᔪᒧᑦ 

ᐱᕈᖅᓴᐃᓃᑦ ᑲᔪᓯᑎᑦᑎᑦᑎᐊᕈᓐᓇᒻᒪᕆᒃᑐᖅ ᓇᖕᒥᓂᖁᑎᒋᔭᓂᑦ ᓄᓇᓕᖕᓂᓪᓗ ᐃᖅᑲᓇᐃᔮᖃᖕᓂᕐᓴᐅᓕᕐᓗᑎᒃᓗ”, 

ᐅᖃᖅᑐᕕᓂᖅ ᓯᕗᓕᖅᑎ ᑕᑉᑑᓇ ᑲᑎᒪᕕᒡᔪᐊᖅᑎᓪᓗᒋᑦ ᐊᕐᕌᒍᑕᒫᖅᓯᐅᑎᒥᑦ.  



 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 2015-NR10 

ᓄᓇᕗᑦ ᐱᕈᖅᐸᓪᓕᐊᔪᖅ ᑲᓇᑕᒥᑦ ᐱᕙᓪᓕᐊᓂᖓ, ᒪᒃᑯᓛᓂᑦ ᓱᒃᑲᓛᑎᒍᓪᓗ ᐱᕈᖅᐸᓪᓕᐊᔪᓂᑦ ᑲᓇᑕᒥᑦ.  ᓄᓇᕗᑦ 

ᓄᓇᒥᐅᑕᖁᑎᖏᑦ ᐱᐅᔪᒻᒪᕆᖕᓂᑦ ᐊᔾᔨᒌᙱᑦᑑᑎᓂᑦ ᓯᕗᕙᓯᒃᑐᓂᑦ, ᐋᖅᑭᐅᒪᔪᓂᒃᓗ ᐱᓕᕆᐊᖑᓕᓵᖅᑐᓂᑦ 

ᐱᓕᕆᐊᒃᓴᖃᖕᒪᑕ.  ᐃᒡᓗᓕᐅᖕᓂᖅ ᐱᕈᓚᐅᖅᑐᖅ 34 ᐳᓴᓐᑎᒥᑦ ᐊᕐᕌᓂ ᐅᔭᕋᖕᓂᐊᖕᓂᖕᓄᑦ ᐱᕈᖅᓴᖅᑕᐅᔪᒃᓴᓂᑦ, 

ᐃᒪᖕᒥᐅᑕᓕᕆᓃᓪᓗ ᑭᒡᒐᖅᑐᐃᓪᓗᑎᒃ $133 ᒥᓕᐊᓐᓂᑦ ᑮᓇᐅᔭᓕᐊᓂᑦ ᐊᕐᕌᒍᒥᑦ. ᓇᓚᐅᑦᑖᖕᓃᑦ ᓇᓗᓇᐃᖅᓯᓯᒪᔪᑦ 

ᐱᐅᔪᒻᒪᕆᖕᒥᑦ ᐱᕙᓪᓕᐊᓂᖕᓂᑦ ᓄᓇᕗᒻᒥᑦ ᑕᒪᑐᒪᓂ ᐊᕐᕌᒍᒥᑦ, ᑮᓇᐅᔭᓕᐅᕈᑏᓪᓗ ᐱᕈᖅᐹᓪᓕᖕᓂᐊᕐᓗᑎᒃ 6.8 

ᐳᓴᓐᑎᑎᒍᑦ. 

### 

ᑐᓴᐅᒪᔪᓕᕆᓂᖕᓄᑦ ᖃᐅᔨᒋᐊᕐᕕᒃ: 

ᔮᔅᒦᓇ ᐱᐸ 

ᐊᖓᔪᖅᑳᖅ, ᐃᓄᓕᕆᓂᖕᓄᑦ 

ᑎᑎᕋᕐᕕᐊᓂᑦ ᓯᕗᓕᖅᑎ ᑕᑉᑑᓇᐅᑉ 

867-975-5059 

ypepa@gov.nu.ca 

